
	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	МАО ЦЗЕДУН

	ПРАКТИКИЙН ХОЛБОГДОЛ

	 

	МЭДЭХҮЙГ ПРАКТИК МЭДЛЭГИЙГ ҮЙЛ АЖИЛЛАГААТАЙ ХОЛБОХ ТУХАЙ

	 

	(1937 оны 7 дугаар сар)

	 

	 

	Хятадын хувьсгалын туршлагыг удтал зөвшөөрөн хүлээхгүй, (Марксизм бол догма биш үйлчилгээний удирдлага мөн) гэдэг тэр үнэнийг үгүйсгэж зөвхөн марксист зохиолуудаас таслан авсан зарим үг, өгүүлбэрээр хүмүүсийг айлган сүрдүүлж байсан бөгөөд догматизмыг баримтлагч бүлэг нөхөд манай намын дотор байлаа. 

	Мөн өөрсдийн хувийн явцуу туршлагыг удтал баримталж, хувьсгалт практикт онолын чухал болохыг ойлгохгүй, хэдийгээр махрангуй боловч сохроор ажиллаж хувьсгалт нөхцөл байдлыг бүхэлд нь үзэхгүй эмпиризмийг баримтлагч. бас өөр нэг бүлэг нөхөд байлаа. Нөхдийн эдгээр хоёр төрлийн алдаа ба ялангуяа догматик үзэл нь 1931-1934 онуудад хятадын хувьсгалд асар их хохирлыг учруулсан юм. 

	Марксизм-ленинизмээр хувцасласан догматикууд манай нөхдийн өргөн хүрээг төөрүүлсэн юм. Нөхөр Мао Цзедуний "Практикийн холбогдол" гэдэг зохиол бол манай намын доторх догматизм ба эмпиризм, ялангуяа догматизмын талынхны субьектив алдааг мэдэхүйн марксист онолын үүднээс илчлэхийн тул бичигджээ. 

	Практикийг хялайгч догматизм ба энэ маягийн субъективизмийг илчлэхэд голлосон учир уг зохиолыг "Практикийн холбогдол" гэж нэрлэсэн юм. Энэ зохиолд тодорхойлсон үзлийн тухай Японыг эсэргүүцсэн дайны нэрэмжит Яньань дахь их сургууль дээр нөхөр Мао Цзедун лекц уншжээ. 

	 

	(Хятад хэвлэлийн газрын тайлбар)

	 

	 

	 

	 

	Марксаас өмнөх материализм нь мэдэхүйн асуудлуудыг хүний нийгэм, хүн төрөлхтнийхний түүхт хөгжлөөс тасархай авч үздэг байсан бөгөөд ийм учраас мэдэхүй, нийгмийн практик хоёрын харьцан хараат холбоог буюу өөрөөр хэлбэл мэдэхүй ба үйлдвэрлэл, ангийн тэмцлийн харьцан хараат холбоог ойлгож чаддаггүй байв. 

	Үйлдвэрлэлийн ажиллагаа бол бусад ямар нэг ажиллагааг тодорхойлогч, хамгийн үндсэн практик ажиллагаа гэж марксист нар юуны өмнө үздэг юм. Материаллаг баялгийг үйлдвэрлэдэг үйлдвэрийн ажиллагаанаас гол төлөв болдог хүмүүс нь мэдэхүйдээ байгалийн үзэгдэл, байгалийн шинж чанар, байгалийн зүй тогтоол, байгальтай харьцах хүмүүсийн харьцааг аажмаар ухааран ойлгодгийн зэрэгцээгээр хүмүүсийн хооронд тогтсон тодорхой харьцааг тэд нь үйлдвэрийн ажиллагаагаар дамжиж мөн аажмаар янз бүрийн хэмжээгээр мэдэж авдаг юм. Эдгээр бүх мэдлэгийг үйлдвэрлэлийн ажиллагаанаас тасархайгаар олж үл болно. 

	Ангигүй нийгэмд нийгмийн гишүүн болж байгаа хүн нэг бүрээс нийгмийн бусад гишүүдтэй хамтарсан ажиллагаанд үйлдвэрийн тодорхой харьцаанууд бий болж, хүмүүсийн материаллаг амьдралын асуудлуудыг шийдвэрлэхэд чиглэгдсэн үйлдвэрийн ажиллагаа биелэгддэг байв. Элдэв янзын ангит нийгэмд элдэв янзын ангит нийгмийн гишүүдээс үйлдвэрийн тодорхой харьцаануудыг мөн элдэв янзын хэлбэрээр бий болгож, хүмүүсийн материаллаг амьдралын асуудлуудыг шийдвэрлэхэд чиглэгдсэн үйлдвэрийн ажиллагааг биелүүлдэг юм. Энэ бол хүмүүсийн мэдэхүйн хөгжлийн үндсэн сурвалж мөн. 

	Хүмүүсийн нийгмийн практик нь зөвхөн ганц үйлдвэрийн ажиллагаагаар хязгаарлагдахгүй, харин өөр олон янзын хэлбэрүүдтэй байдаг, үүнд ангийн тэмцэл, улс төрийн амьдрал, шинжлэх ухаан, урлагийн талаарх ажиллагаа, товчоор хэлбэл, хүмүүс нь нийгмийн практик амьдралын бүх зүйлд оролцдог юм. 

	Ийм учраас хүн нь мэдэхүйдээ материаллаг амьдралын зэрэгцээгээр мөн (материаллаг амьдралтай нягт холбоотой) улс төр, соёлын амьдралын явц дахь хүмүүсийн хоорондын элдэв янзын харьцааг янз бүрийн хэмжээгээр таньдаг юм. 

	Хүмүүсийн танин мэдэхүйн хөгжилд ялангуяа ангийн тэмцлийн элдэв хэлбэрүүд гүнзгий нөлөөг үзүүлдэг байна. Ангит нийгэмд хүн нэг бүр нь ангийн тусгай байдлыг эзэлж байдаг бөгөөд аливаа нэг үзэл сурталд ангийн тэмдэг нь байдаг юм. 

	Хүний нийгэмд үйлдвэрийн ажиллагаа нь доодоос дээд шатнаа алхам алхмаар хөгждөг бөгөөд иймд хүмүүсийн мэдэхүй нь ердийн ертөнцийн хувьд ч гэсэн мөн нийгмийн хувьд ч гэсэн доороос дээд шатнаа буюу энгийн зүйлээс төвөгтэй рүүгээ, нэг талтайгаас олон талтай руугаа мөн л алхам алхмаар хөгждөг юм гэж марксистууд үздэг болно. Хүмүүс нь түүхийн нэлээд урт үеийн туршид нийгмийн түүхийг зөвхөн нэг талтайгаар ойлгож байв. Энэ нь нэг талаар нийгмийн түүхийг байнга гажуудуулдаг мөлжигч ангиудын хувиа хичээх үзлийн улмаас, нөгөө талаар хүмүүсийн мэдцийн хүрээг хязгаарладаг үйлдвэрийн масштаб явцуугийн улмаас болдог байв. 

	Нийгмийн түүхийн хөгжлийг хүмүүс түүхийн ёсоор бүх талаар нь ойлгох ба нийгмийн тухай мэдэхүйг шинжлэх ухаан болгон хувиргах явдал бол (энэ нь том үйлдвэрийн хамт одоо үеийн пролетари нар гарч ирэх, үйлдвэрлэх хүчний өндөр хөгжилтийн үед зөвхөн болох зүйл юм) марксист шинжлэх ухаан юм. 

	Гагцхүү хүмүүсийн нийгмийн практик нь биднийг хүрээлэн байгаа ертөнцийг мэдэх хүмүүсийн мэдэхүйн жинхэнэ шалгуур болж болох юм гэж марксист нар үздэг. Гагцхүү нийгмийн практикийн явц дундуур (материаллаг үйлдвэрлэл, ангийн тэмцэл хийгээд шинжлэх ухааны туршлагуудын явцад) хүмүүсийн танин мэдэхүй нь хүлгэлзэн байсан үр дүнгүүдээ олж авмагц батлагдаж болох юм гэдэг нь практик үндэслэл юм. Хэрэв хүмүүс нь ажил дээрээ амжилт гаргахыг хүсэх буюу хүсэж байгаа үр дүнгүүдийг олохыг хүсвэл биднийг хүрээлэн байгаа объектив ертөнцийн зүй тогтоолд үзэл санаагаа зохицуулах нь зайлшгүй хэрэгтэй бөгөөд хэрэв тэгэхгүй бол тэд практик дээр ялагдана. Ялагдсаныхаа дараа хүмүүс нь уг амжилтгүй явдлаасаа хичээл сургамжийг авч үзэл санаагаа өөрчилж биднийг хүрээлэн байгаа ертөнцийн зүй тогтоолд түүнийгээ зохицуулж ийнхүү ялагдлыг ялалт болгодог бөгөөд "ялагдал бол амжилтын эх", "амжилтгүй нэг явдал бол нэг шинжлэх ухаан" гэгч энэ үнэнийг илэрхийлдэг юм.

	Диалектик материализмын мэдэхүйн онол бол практик, мэдэхүй хоёрын хоорондоо саланги байхыг зөвшөөрөн, практикийн чухлыг үгүйсгэгч алдаатай бүх онолын эсрэг тэмцэн хүмүүсийн мэдэхүйг практикаас өчүүхэн ч хэмжээгээр салгаж болохгүй гэж үзээд практикийг нэгдүгээр сууринд тавьдаг юм.

	«Практик бол гагцхүү түгээмэл нийтлэг чанарын чадалтай төдий биш, мөн шууд бодит чанарын чадалтай учраас тэр нь (онолын) мэдэхүйгээс илүү юм1».

	Диалектик материализм болсон марксист философи бол хамгийн тод хоёр онцлогтой. Үүнд: нэг дэх онцлог нь түүний ангийн шинж чанар, диалектик материализм пролетари нарт үйлчилнэ гэдгийг илтээр зөвшөөрөн хүлээх явдал, хоёр дахь онцлог нь түүний практик, практик онол хоёрын харьцан хараат болохыг нотолдог явдал ба мөн түүнчлэн онолын үндэс бол практик, онол нь мөн практикт үйлчилнэ гэдгийг нотолдог юм.

	Мэдэхүйн буюу онолын үнэн нь субьектив сэрэхүйн ямар байгаагаар биш, харин объектив нийгмийн практикийн дүн ямар байгаагаар тодорхойлогдоно. Үнэний шалгуур нь зөвхөн нийгмийн практик байж болох юм. 

	Практикийн үүднээс үзэх явдал бол диалектик материализмын мэдэхүйн онолын нэгдүгээр үндсэн үзэл байх ёстой2. 

	Хүний мэдэхүй нь практикаас хэрхэн үүсэж гардаг ба практикт дахин яаж үйлчилдэг вэ? Үүнийг ойлгохын тул мэдэхүйн хөгжлийн явцтай танилцахад хангалттай юм. 

	Анх хүмүүс нь практикийн явц дээр эхлээд зарим юмсын үзэгдлийн зөвхөн зарим нэг талыг тэдний хөгжлийн явц дээр нь хардаг бөгөөд юмсын зарим тал, тэр юмсын хоорондох гадаад холбоог хардаг байв. 

	Жишээ нь, судалгаа хийхээр Янь аньд ирсэн хүн бол эхний нэг хоёр өдөр орон нутаг Янь ань дахь гудамж байшингуудыг үзсэн олон хүнтэй дайралдсан хүлээн авалт үдэшлэг ба цуглаануудад оролцсон янз бүрийн илтгэл яриаг сонссон, янз бүрийн баримт бичгийг уншсан байх бөгөөд энэ бүгд нь юмсын үзэгдэл, юмсын зарим тал, эдгээр юмсын гадаад холбоо юм. Үүнийг мэдэхүйн эмоционол шат, өөрөөр хэлбэл сэрэхүй ба сэтгэгдлийн шат гэнэ. 

	Энэ бол Янь ань дахь элдэв янзын юмс нь судлах группийн ноёдын мэдрэх эрхтнүүдэд нөлөөлж, тэдний сэрэхүйг төрүүлж, тэдний ухамсарт элдвийн сэтгэгдэлгээ ба эдгээр сэтгэгдэлгээнүүдийн хооронд гадаад ерөнхий холбоо үүсэж гарч байгаа нь юм. 

	Мэдэхүйн нэгдүгээр шат ийм байна. Энэ шатандаа хүмүүс нь өөртөө гүн ойлголтыг бий болгож, зүй ёсонд зохицсон дүгнэлтүүдийг хийж чаддаггүй байна. 

	Нийгмийн практик үргэлжлэхдээ юмсыг хүмүүсийн практикт олон удаа давтагдахад хүргэдэг бөгөөд эдгээр нь хүмүүсийн сэрэлд тусаж тэдэнд сэтгэгдлийг төрүүлдэг учраас мэдэхүйн явцад хүний тархинаа үсрэлт бий болж ойлголт үүсэн гарна. Ойлголт нь зөвхөн юмсын үзэгдэл, юмсын зарим нэг тал, тэдний гадаад холбоог тусгаад зогсох биш, харин юмсын мөн чанар, юмсын нийтлэг байдал, тэдний дотоод холбоог эзэмшиж байгаа нь юм. Ойлголт, сэрэхүй хоёр нь зөвхөн тооны талаар ялгаатай биш, мөн чанарын талаар ялгаатай юм. Энэ чиглэлээрх цаашдын хөгжилт мөн сэтгэмж, оюуны дүгнэлтийн аргуудыг хэрэглэхүй нь зүй ёсноо зохицсон дүгнэлтүүдэд хүргэж чадах юм. "Хөмсөг зангидвал сэтгэл цээжинд төрнө" гэж "Гурван улсын тухай туужид" дурдсан юм уу, аль "надад бодох зав өгнө үү" гэж бидний үргэлж ярьдаг зүйлүүд бол яг хүн нь сэтгэмжлэх ба оюуны дүгнэлтийг хийхийн тул ойлголтыг оюундаа хэрэглэж байгаа үе юм. Энэ бол мэдэхүйн хоёрдугаар шат юм. Судлах ажлаар манайд ирсэн группийн ноёд элдэв материалыг цуглуулж тэдгээрийг "эргэцүүлэн бодоод", "Коммунист намаас явуулж байгаа Японы эсрэг үндэстний нэгдмэл фронтын бодлого бол тууштай, үнэнч, бодит бодлого юм" гэдэг сэтгэмжийг гаргаж болох байв. Хэрэв тэд ийм сэтгэмжийг гаргасныхаа дараа мөн үндэстнийг аврах ба нягтруулахын төлөө үнэхээр зогсож байгаа бол "Японы эсрэг үндэстний нэгдмэл фронт нь амжилтаар төгсөж болох юм" гэдэг дүгнэлтийг тэд гаргаж болох байв. 

	Ойлголт, сэтгэмж, оюуны дүгнэлтийн энэ шат бол юмсыг мэдэх хүмүүсийн мэдэхүйн ерөнхий явцад нэлээд чухал шат бөгөөд рационол мэдэхүйн шат юм. Мэдэхүйн жинхэнэ зорилт бол объектив оршин байгаа юмсын дотоод зөрчил, тэдгээрийн зүй тогтоол, эдгээр процессын хоорондын дотоод холбоог сэрлээрээ дамжуулан сэтгэхүйгээр аажмаар тодруулан мэдэхэд буюу өөрөөр хэлбэл логик мэдэхүйд хүрэх явдалд оршино. 

	Давтан хэлэхэд: Сэтгэл сэрлээр мэдэхүй нь үзэгдлийн зарим тал, юмсын гадаад холбоог хамарч байхад урагшаа том алхам болсон логик мэдэхүй нь юмсын дотоод холбоо, мөн чанар, нийтлэг шинжийг хамарч, орчин ертөнцийн дотоод зөрчлийг нээхэд хүргэдэг ба ийм учраас орчин ертөнцийн хөгжлийг түүний бүх нийлбэрээр нь түүний бүх талын дотоод холбооны нь хамт эзэмшиж болдог бөгөөд логик мэдэхүй нь сэтгэл сэрлээр (эмоциональ) мэдэхүйгээс үүгээрээ ялгаатай юм. 

	Мэдэхүйн хөгжлийн процессын тухай энгийнээс төвөгтэй рүү явж байгаа хөдөлгөөн ба практик дээр үндэслэсэн энэ мэтийн диалектик материалист онолыг Марксизмаас өмнө хэн ч гаргаж байгаагүй юм. 

	Марксист материализм бол энэ асуудлыг анх удаа зөв шийдвэрлэж мэдэхгүй гүнзгийрдэг хөдөлгөөн хүмүүсийн үйлдвэрлэл ба ангийн тэмцлийн төвөгтэй бөгөөд байнгын давтагдагч практик дахь дэгжин дээшлэх хөдөлгөөнийг тэдний сэрэхүйн авалтаас эхлээд рациональ оюун билгээр мэдэхүй хүртэл нь материалист диалектик ёсоор заасан юм. 

	Ленин хэлсэн нь: "байгалийн ХУУЛЬ, МАТЕРИЙН тухайлал, ӨРТГИЙН тухайлал зэрэг буюу нэг үгээр хэлэхэд БҮХ Шинжлэхүй ухааны (зөв, ноцтой дэмий биш) тухайллууд нь байгалийг улам гүн, зөв бөгөөд бүрэн төгөлдрөөр тусгадаг юм3" Мэдэхүйн явц дахь 2 шатны ялгагдах онцлог гэвэл мэдэхүйн дорд шатандаа сэрэхүйд илэрч дээд шатандаа логикт илрэхэд орших боловч аль ч шат нь гэсэн мэдэхүй нэгдмэл процесс дахь шат гэж марксизм-ленинизм үздэг юм. Сэрэхүй (эмоциональ чанар) ба оюун билгийн чанар хоёр нь шинж чанараараа ялгаатай боловч тэд харилцан хоорондоо салшгүй бөгөөд практикийн суурь дээр нэгдэнэ. Сэрэгдэн байгаа юмсыг бид даруйхан ухаж чаддаггүй бөгөөд зөвхөн ухагдсан юмсыг улам гүнээр сэрж болдгийг манай практик гэрчилж байна. Сэрэхүй бол зөвхөн үзэгдлийн тухай асуудлыг шийдвэрлэж чадах бөгөөд мөн чанарын тухай асуудлыг зөвхөн ойлголтоор шийдвэрлэдэг юм. Эдгээр асуудлыг шийдвэрлэх явдлыг практикаас өчүүхэн хэмжээгээр ч салгаж болохгүй. Ямар ч хүн аливаа юмсыг уг юмтай учралгүйгээр, өөрөөр хэлбэл энэ юмын нөхцөл байдал дахь түүний (практик) амьдралгүйгээр мэдэж болохгүй юм. 

	Капитализм үүсэж гараагүй, түүнд зохицсон практик байхгүй байхад феодалын нийгэмд байгаад капиталист нийгмийн зүй тогтоолыг урьдчилан мэдэж болохгүй юм. 

	Марксизм бол зөвхөн капиталист нийгмийн бүтээл болон гарав. Капитализмын дээд шат империализм болоогүй бөгөөд түүнд зохицсон практик байгаагүй байсан учир Маркс чөлөөт капитализмын үед империализмын үеийн зарим өвөрмөц зүй тогтоолыг урьдчилан тодорхой мэдэж чадаагүй бөгөөд гагцхүү Ленин-Сталин нар энэ зорилтыг биедээ хүлээн авсан юм. 

	Маркс, Энгельс, Ленин-Сталин нар өөрсдийн суутын хажуугаар юуны өмнө тэд нь тэр цаг үедээ ангийн тэмцэл ба шинжлэх ухааны туршлагын практикт биеэрээ оролцож байсан учир онолоо дэвшүүлэн гаргаж чадсан бөгөөд сүүлчийн энэ нөхцөлгүйгээр ямар ч суут гэсэн амжилтад хүрч чадахгүй байсан юм. 

	"Сюцай4 босго давалгүйгээр орчлонгийн бүх үйл хэргийн тухай мэдэж чадна" гэдэг нь техникийн талаар хөгжөөгүй эртний үед хоосон өгүүлбэр байсан ба харин техникийн талаар хөгжсөн манай үед хэдий биелэгдэм зүйл боловч жинхэнэ мэдэгчид нь орчлон дахь практиктай холбоотой хүмүүс юм. Энэ хүмүүс нь практик дээрээ «мэдлэгийг» олж авах бөгөөд тэр нь бичиг техникээр дамжин Сюцайн гарт орж, үүний дараа Сюцай шууд бус замаар "Орчлонгийн үйл хэргүүдийн тухай мэддэг байна". Ямар ба нэг юмыг шууд мэдэхийн тул жинхэнэ байдлын өөрчлөлт ямар ба нэгэн юмны өөрчлөлттэй холбоотой практик тэмцэл дээр биеэрээ оролцох нь чухал. Зөвхөн энэ нь ямар ба нэгэн юмсын үзэгдэлтэй учрахад хүргэж чадах бөгөөд зөвхөн жинхэнэ байдлын өөрчлөлттэй холбоотой практик тэмцэлд биеэрээ оролцох явдал нь ямар ба нэгэн юмны мөн чанарыг нээж ойлгох бололцоог өгнө. Үнэндээ хүн бүхний явж байгаа мэдэхүйн зам ийм байна. Гэтэл санаатайгаар үүнийг гажуудуулахыг оролдож үүний эсрэг гарч ирдэг хүмүүс байдаг байна. Ямар нэг юмыг явуул хүмүүсээс сонсож, хагасаас илүүгүйг нь ойлгоод өөрийгөө "Орчлонгийн ховор зүйл" болгох гэдэг "бүхнийг мэдэгч" гэгчид энд хамгийн инээдэмт ролийг гүйцэтгэнэ. 

	Чухам энэ нь яг энэ хүмүүсийн мэдлэгээ, тоймлож мэдэх авьяасгүйг гэрчилж байгаа юм. Мэдлэгийн асуудал бол өчүүхэн ч худал хуурмаг ба сайрхах явдлыг тэсвэрлэдэггүй, харин үүний эсрэг үнэнч бөгөөд даруу харьцааг эрс шаарддаг шинжлэх ухааны асуудал болно. Хэрэв та нар мэдлэгтэй болохыг эрмэлзэн байгаа бол жинхэнэ байдлыг өөрчилж байгаа практикт оролцох нь та нарт хэрэгтэй байна. 

	Хэрэв та нар грушийн5 амтыг мэдэхийг хүсэж байгаа бол та нар түүнийг авч амандаа хийгээд зажлах хэрэгтэй. Хэрэв та нар атомын чанар ба зохион байгуулалтыг мэдэхийг хүсэж байгаа бол та нар хими, физикийн туршлагыг хийж атомын орчныг өөрчлөх ёстой. Хэрэв та нар хувьсгалын онол, аргыг мэдэхийг хүсэж байгаа бол та нар хувьсгалд оролцох хэрэгтэй. Жинхэнэ мэдлэг бүхэн туршлагаас шууд үүсвэрлэн гардаг юм. Гэвч хүн бүх юмыг биеэрээ шууд үзэж чадахгүй тул мэдлэгийн ихэнх хэсэг нь үнэндээ шууд биш туршлагын бүтээл, эртний үеүд ба гадаад орнуудын бүх мэдлэг юм. 

	Эдгээр мэдлэг нь эртний улс түмэн ба гадаадынхны шууд туршлагын бүтээл юм. Хэрэв эртний ард түмэн ба гадаадынхны шууд туршлага нь Лениний хэлсэн нөхцөлүүд буюу шинжлэх ухааны тухайлалд зохицож, объектив оршин байгаа юмсын шинжлэх ухааны тусгал болбол эдгээр мэдлэг нь найдвартай, тиймгүй бол тэдгээр нь найдвартай байж чадахгүй юм. Иймд хүний мэдлэг нь шууд ба шууд биш туршлага гэж хоёр хэсгээс бий болдог байна. Тэгэхдээ надад шууд биш туршлага байхад бусдад шууд туршлага хэвээр үлдэх юм. Ингэхлээр мэдлэгийн нийлбэрийн тухай ярихад ямар ч мэдлэг нь шууд туршлагаас тасархай байж болохгүй юм гэдгийг хэлэх хэрэгтэй байна. Бүх мэдлэгийн сурвалж нь объектив оршиж байгаа ертөнцийн хүний мэдрэлийн бие махбодын эрхтний сэрэхүйд байдаг юм. Хэн энэ сэрэхүйг үгүйсгэж байна шууд туршлага жинхэнэ байдлыг өөрчлөх практикт биеэр оролцох явдлыг үгүйсгэнэ. Тэр бол материалист биш юм. "Бүхнийг мэдэгчид" гэгч нь яагаад тийм инээдэмтэй болохын шалтгаан үүнд оршино. "Барын ичээнд оролгүйгээр барын зулзагыг барьж яаж болох вэ" гэдэг хуучны зүйр үг хятадуудад байдаг. Энэ зүйр үг бол мэдэхүйн онолд үнэн нь болдог шигээ хүмүүсийн практикт үнэн нь болдог юм. 

	Практикаас тасархай мэдэхүй нь сэтгэшгүй юм. Жинхэнэ байдлын өөрчлөлтийн практикийн үндсэн дээр үүсэж гарагч диалектик материалист мэдэхүйн хөдөлгөөн-мэдэхүйн аажмаар гүнзгийрэх хөдөлгөөнийг тайлбарлахын тул хэдэн тодорхой жишээг дурдъя. 

	Практикийн анхны үе болох машиныг эвдэх ба аяндаа явагдах тэмцлийн үед капиталист нийгмийг мэдэх талаараа пролетари нь мэдэхүйн зөвхөн эхний шат дээр байх бөгөөд капитализмын янз бүрийн үзэгдлийн зөвхөн зарим талыг ба гадаад холбоог мэдэж авна. Энэ үед пролетари нь "өөрийн тул байгаа анги" гэж хэвээрээ үлдэнэ. 

	Гэвч пролетарийн практикийн хоёрдугаар үе болсон эдийн засаг, улс төрийн ухамсар, зохион байгуулалттай тэмцлийн үе ирж удаан хугацааны тэмцлээс олсон олон янзын туршлагыг Маркс, Энгельс нарын шинжлэх ухааны аргуудын тусламжтайгаар дүгнээд пролетари нарыг хүмүүжүүлсэн марксист онол бий болон ингэж пролетари нарыг капиталист нийгмийн мөн чанарыг ойлгох нийгмийн ангиудын мөлжигч харьцааг ойлгох ба пролетарийн түүхт зорилтуудыг ойлгох явдалд хүргэн авчирсан үед пролетари нар "өөрийн тул байгаа анги" болсон юм. 

	Хятадын ард түмнээс империализмыг мэдэхүй нь мөн ийм байна. Нэг дэх шат нь бол Тайпины ба Боксерийн хөдөлгөөний үед гадаадынхны эсрэг тэмцсэн нийтийн тэмцэлд илрэн гарсан гадаад мэдэхүйн шат болно. 

	Империализмын гадаад, дотоодын төрөл бүрийн зөрчил илэрсэн хятадын үндэстний хөрөнгөт ба помещикуудтай6 холбоотойгоор Хятадын ард түмнийг дарлагч империализмын дарлалын мөн чанар илэрсэн зөвхөн хоёр дахь шат нь оюун билгийн мэдэхүйн шат болжээ. Энэ мэдэхүй бол зөвхөн 1919 оны "Тавдугаар сарын 4-ний хөдөлгөөний7" үед эхэлсэн юм. 

	Одоо дайныг авч үзье. Хэрэв дайны удирдагчид нь дайны талаар хангалттай туршлагагүй хүмүүс бол анхан шатан дээрээ тэд нь тодорхой дайны гүн зүй тогтоолыг (жишээ нь газар тариалангийн хувьсгалын үе дэх манай арван жилийн дайн байна) үл ойлгоно. 

	Анхан шатан дээрээ тэд, анхны тулалдааныг хийж, нэлээдэд нь ялагдаж байж зөвхөн хувийн туршлагыг олжээ. 

	Тэгэвч энэ туршлага «ялалт ба ялангуяа ялагдлын туршлага» нь дайныг бүхэлд нь нэвт гарсан дотоод чанарын юмсыг буюу энэ тодорхой дайны зүй тогтоолыг ойлгох, стратеги, тактикийг ойлгох ба ийнхүү дайныг итгэлтэйгээр удирдах бололцоог олж авахыг тэдэнд тулган өгчээ. Хэрэв энэ үед командлах ажилд туршлагагүй хүнийг тавивал тэр нь дайны жинхэнэ зүй тогтоолыг зөвхөн мэдэж ялагдлын дараа (туршлага олсныхоо дараа) ойлгож чадах юм. 

	Зарим нөхдөөс ямар нэг ажлыг хүлээн авахыг үл шийдвэрлэн дийлэхгүй гэдэг яриа гаргаж байх нь олонтоо сонсогддог. Яагаад дийлэхгүй юм бэ? Яагаад гэвэл тэд нь энэ ажлын нөхцөл, уулгын тухай зүй ёсны төсөөлөлгүй, эсхүл тэд иймэрхүү ажилтай ер дайралдаж байгаагүй, эсхүл ялимгүй багаар дайралдаж байсан учир ийм төрлийн ажлын зүй тогтоолын тухай ярьж чадахгүй гэнэ. Тэдэнд энэ ажлын нөхцөл байдлыг нарийнаар сайтар ярьж өгсний дараа тэд нь үүнийг бараг дөнгөх ч болов уу? гэж үзэж энэ ажлыг хийх хүслээ илэрхийлнэ. 

	Хэрэв эдгээр хүмүүс нэг хэсэг хугацаа өнгөрсний дараа энэ ажил дээрээ туршлага олж хэрэв тэд уг байдлыг субьектив чанараар нэг талтай, өнгөцөөр биш, харин хичээнгүйгээр судлах юм бол тэд ажлыг яаж явуулах хэрэгтэй вэ гэдэг дүгнэлтийг өөрсдөө гаргаж чадах бөгөөд ажилдаа итгэх итгэл нь тэдэнд үлэмж хэмжээгээр нэмэгдэнэ. 

	Шинэ газар ирэхтэйгээ зэрэг уг байдлыг сонирхдоггүй, уг ажил хэргийг бүхэлд нь (уг ажил хэргийг түүх, одоогийн байдлыг бүхэлд нь) судалдаггүй, уг ажил хэргийн мөн чанарт (уг ажил хэргийн элдэв талын дотоод холбоо, уг хэргийг бусад хэргүүдтэй холбосон дотоод холбоо нь) ойртохгүй, юмсыг өнгөц нэг талтай, субьектив чанараар харж, тушаал захирамжуудыг өөрийн дураар өгч байдаг зөвхөн тийм хүмүүс алдаа гаргахгүй байж чадахгүй юм. Ингэхлээр мэдэхүйн процессын нэг дэх алхам нь гадаад ертөнцийн нөхцөл байдал тулгарсан эхний тулгаралт сэрэхүйн шат болно. Хоёр дахь алхам нь сэрлээр авсан материалуудыг дүгнэх, цэгцлэх, эмхлэн байрлуулах, ухах, сэтгэмжлэх, оюуны дүгнэлт хийх шат болно. Зөвхөн сэрлээр авсан гүйцэд хангалттай (харин тархай, дутуу биш) материалтай бөгөөд тэдгээр нь үнэн байдалтай харин алдаатай авалт биш тохирсон байвал эдгээр материалын үндсэн дээр зөв ойлголт, логикийг боловсруулж болох юм. 

	Энд онцлон тэмдэглэх хэрэгтэй хоёр зүйл бий. Нэгдэхийн нь тухай дээр ярьсан боловч энд дахин давтах хэрэгтэй болов. Энэ бол оюун билгээр мэдэхүй сэрлийн авалтаас хараат болох тухай асуудал болно. Оюуны билгээр мэдэхүй бол сэрэхүйн авалтаас гарахгүй гэж хэн үзнэ, тэр нь идеалист юм.

	Философийн түүхэнд зөвхөн оюун ухааны бодитой болохыг зөвшөөрөн хүлээгээд туршлагын бодитой болохыг үгүйсгэж найдвартай нь зөвхөн оюун ухаан, харин мэдрэхүйгээр авсан туршлага найдваргүй гэж үздэг "рационалист" гэгдэгчид байсан бөгөөд энэ чиглэлийн алдаа нь баримтыг толгойгоор нь уруу нь харуулж тавих оролдлогоог хийсэнд оршино. 

	Рациональ эхлэлийн найдвар нь яг мэдрэхүйн хүлээн авалтаас эхэлдэг бөгөөд юм тэгэхгүй бол рациональ эхлэл нь эх сурвалжгүй ус, үндэсгүй мод болон хувирч субьектив ёсоор гарсан найдваргүй ямар нэгэн зүйл болох болж хувирах байсан билээ. 

	Мэдэхүйн процессыг дэс дарааны нь үүднээс авч үзвэл, мэдрэхүйн туршлага нэг дэх сууринд орох бөгөөд бид ч мэдэхүйн процесс дахь нийгмийн практикийн холбогдлыг онцлон тэмдэглэдэг юм. Гагцхүү нийгмийн практик нь хүний мэдэхүйн үүсвэрлэн гарах эхлэл, объектив оршиж байгаа гаднах ертөнцөөс авсан мэдрэхүйн авалтын туршлагыг авахад хүргэж чадна. Нүд сохор, чих дүлий бөгөөд объектив оршиж байгаа гаднах ертөнцөөс бүр тасархай хүнд бол мэдэхүйн тухай яриа ч байж болохгүй юм. 

	Мэдэхүй бол туршлагаас эхэлнэ. Энэ бол мэдэхүйн онолын материализм юм. Хоёр дахь байдал нь мэдэхүй гүнзгийрч сэтгэл сэрлээр мэдэхүйн шатаас оюун билгээр мэдэхүйн шатанд шилжих нь чухал болдог бөгөөд энэ нь мэдэхүйн онолын диалектик болно8. Хэрэв мэдэхүй найдвартай нь зөвхөн мэдрэхүйн авалт, харин оюун билгээр мэдэхүй бол найдваргүй гэж үзээд доод шат болсон сэтгэл сэрлээр мэдэхүйн шатан дээр зогсож болох юм гэж үзвэл тэр нь түүхэнд мэдээж "Эмпиризмийн" алдааг давтах гэсэн хэрэг болно. Энэ онолын алдаа нь мэдрэхүйн авалтын материалууд бол объектив оршиж байгаа гандах ертөнцийн бодит чанарын зайлшгүй тусгал мөн гэдгийг мэдэхгүйд байгаа юм. 

	(Би энд эмпирия гэдэг нь зөвхөн идеалист эмпирийг түүний дотоод илрэлийн туршлагынх нь хамт яриагүй юм) Гэвч эдгээр материал нь нэг талтай өнгөцхөн бөгөөд мөн авч байгаа тусгал нь гүйцэд биш, мөн тэр нь юмсын мөн чанарыг тусгадаггүй байна. Бүх юмыг гүйцэд тусгах юмсын мөн чанарыг тусгах, юмсын дотоод зүй тогтнолыг тусгахад сэтгэхүйн ажиллагаа мэдрэхүйн авалтын баялаг материалыг боловсруулах нь чухал бөгөөд энэ нь хальсыг нь цэвэрлэх, ашигтай үрийг нь шилэн авах, худал зүйлийг нь арилгах, жинхэнэ зүйлийг нь үлдээх нэг зүйлээс нөгөөд, гаднахаас дотоодод шилжихэд оршино. 

	Ойлголт ба онолын системийг зохиоход сэрэхүйгээс (сэтгэл сэрлээр мэдэхүйгээс) оюун билгээр мэдэхүйд орох үсрэлт чухал болно. Энэ боловсруулсан мэдэхүй нь хоосон найдваргүй мэдэхүй биш, тэр нь Лениний хэлснээр бол харин объектив оршигч юмыг улам гүн, улам зөв, улам бүрэн гүйцэд харуулж байгаа нь ба тэр нь практикийн бааз дээр мэдэхүйн процесст шинжлэх ухааны ёсоор боловсруулсан бүтээгдэхүүн юм. Бүдүүлэг, үйлсгүй хүмүүс өөрөөр хийдэг байна. Тэд туршлагын өмнө сөгдөж онолыг хялайн үздэгийн улмаас объектив процессыг бүхэлд нь хамран авч чаддаггүй байна. 

	Тэдэнд тодорхой чиглэл байдаггүй ирээдүйн их төлбөөс хагацсан байдаг бөгөөд өөрсдийн ганц нэг амжилт ба мэдрэлийнхээ явцуу хүрээнд онгирон баясаж байдаг юм. Хэрэв энэ хүмүүс хувьсгалыг удирдах юм бол тэд нь түүнийг мухардуулах юм. 

	Оюун билгээр мэдэхүй бол сэрэхүй ба сэтгэл сэрлээр мэдэхүйгээс хараат байх бөгөөд харин сэтгэл сэрлээр мэдэхүй нь оюун билгээр мэдэхүйн дотор хөгжих ёстой гэдэг нь бол диалектик материализмын мэдэхүйн онол мөн. "Рационализм" ба "Эмпиризм" нь философи дахь мэдэхүйн түүхт хийгээд диалектик шинж чанарыг ойлгодоггүй бөгөөд хэдийгээр эдгээр чиглэл нь тус бүрдээ нэг талтай үнэнийг агуулавч (идеалист рационализм, Эмпиризмийн тухай биш, харин материалист рационализм, Эмпиризмийн тухай яригдаж байна) ер нь л тэдний мэдэхүйн онол нь бүхэлдээ алдаатай байдаг юм. 

	Мэдрэхүйгээс бодоход ороход диалектик материализмын мэдэхүйн хөдөлгөөн нь мэдэхүйн их (жишээ нь нийгмийг буюу хувьсгалыг мэдэхүй) бага (ямар нэг зүйл буюу ямар нэг ажлыг мэдэхүй) процесст адилхан болно. 

	Гэвч мэдэхүйн хөдөлгөөн нь үүгээр дуусдаггүй юм. Хэрэв диалектик материализмын мэдэхүйн хөдөлгөөн нь зөвхөн оюун билгийн мэдэхүй дээр зогсох юм бол энэ нь уг асуудлын зөвхөн хагас нь болох сон билээ.

	Түүгээрээ ч үл барам марксист философийн үүднээс авч үзвэл энэ нь хамгийн чухал хагас нь ч биш юм. 

	Хамгийн чухал асуудал нь объектив ертөнцийн зүй тогтоолыг мэдээд ертөнцийг тайлбарлахад биш, харин объектив зүй тогтоолыг мэдсэн энэ мэдэхүйг ертөнцийг идэвхтэйгээр өөрчлөх явдал дээр ашиглахад оршино гэж марксист философи үздэг юм. Онолын идэвхтэй чанарыг марксизм зөвшөөрөн хүлээдэг бөгөөд түүний чухал болох нь Лениний дор дурдсан тодорхойлолд илэрлээ бүрэн гүйцэд олжээ. 

	Үүнд: "Хувьсгалт онолгүйгээр хувьсгалт хөдөлгөөн байж болохгүй юм9" гэжээ. 

	Марксизм онолд ноцтой ач холбогдлыг өгдгийн учир нь гэвэл чухам тэр нь үйл ажиллагааг чиглүүлж чаддаг учраас юм. 

	Хэрэв зөв онолтой байгаа боловч түүний тухай зөвхөн хоосон яриагаар хязгаарлан түүнийг хөшүүн байдлаар барьж түүнийг практик дээр биелүүлэхгүй бол энэ онол нь хэчнээн сайн байлаа ч гэсэн ач холбогдолтой болж чадахгүй юм. 

	Мэдэхүй бол практикаас эхэлж онолын мэдэхүйг практикаар дамжиж олоод энэ нь дараа нь дахин практикт эргэж орно. Мэдэхүйн идэвхтэй роль нь зөвхөн сэрэл сэтгэлийн мэдэхүй оюун ухааны мэдэхүйд орох идэвхтэй үсрэлтээр илрэх төдий биш, харин тэр оюун ухааны мэдэхүйгээс хувьсгалт практикт орох үсрэлтэд илэрлээ олсон байх явдал хамгийн чухал болно. Ертөнцийн зүй тогтоолуудыг эзэмшсэн мэдэхүй нь дахин ертөнцийг өөрчлөх практикт чиглэгдсэн үйлдвэрлэлийн практик, ангийн хувьсгалт тэмцэл ба үндэстний тэмцлийн практик, мөн түүнчлэн шинжлэх ухааны туршлагуудын практикт ашиглагдсан байх ёстой. Мэдэхүйн нэгдмэл процессын үргэлжлэл болсон онол ба онолын хөгжлийг шалгах шалгалтын процесс ийм байна. Онолын байдал объектив бодит зүйлд зохицох эсэх тухай асуудал нь сэрэхүйн авалтаас бодолхийлэлд орох мэдэхүйн хөдөлгөөний дотор төгс шийдвэрлэгдэхгүй бөгөөд төгс шийдвэрлэгдэж ч чадахгүй юм. Энэ асуудлыг төгс шийдвэрлэхэд оюун ухааны мэдэхүйг нийгмийн практикт дахин оруулж, онолыг практик дээр хэрэглэж хүрэх гэсэн зорилгод тэр нь хүргэж чадах нь үү гэдгийг ажиглах нь чухал болно. 

	Байгалийн шинжлэх ухааны өдий төдий онолуудыг үнэн гэж нэрлэдэг явдал бол эдгээр сургаалыг байгалийн эрдэмтнээс зөвхөн нээгээд зогссонгүй, мөн шинжлэх ухааны дараагийн практик дээр батлагдсан учраас юм. 

	Марксизм-Ленинизм үнэн гэгдсэний шалтгаан нь энэ сургаалыг Маркс, Энгельс, Ленин, Сталин нар шинжлэх ухааны ёсоор бий болгосонд зөвхөн оршиж байгаа биш, мөн энэ сургаал нь ангийн хувьсгалт тэмцэл, үндэстний тэмцлийн дараачийн практик дээр батлагдсанд оршино. 

	Диалектик материализм түгээмэл үнэн болсны учир бол ямар ч хүний практик түүний хүрээнээс гадагш халин гарч чадахгүй учраас юм. Өдий төдий онол хангалттай үнэн зөв биш байдаг боловч практик дээр шалгасны дүнд тэдний дутагдал арилж байсан гэдгийг хүний мэдэхүйн түүх бидэнд харуулж байна. Өдий төдий онолууд алдаатай байсан боловч практик дээр шалгасны дүнд тэдний алдаа засагдаж иржээ. 

	Иймд практик бол үнэний шалгуур мөн. "Амьдрал практикийн үүднээс үзэх үзэл бол мэдэхүйн онолын нэгдүгээр үндсэн үзэл нь байх ёстой" (Ленин, 13 дугаар боть, 116 тал) Энэ тухай Сталин гайхамшигтай хэлсэн нь: 1 дүгээр ботиос "Хэрэв хувьсгалын практиктай барилдаагүй бол онол, магад хоосон болно. Мөн түүнчлэн хэрэв хувьсгалын онолоор ажлын замыг гийгүүлэхгүй бол практик нь сохор болно" гэжээ (И. В Сталин, Ленинизмийн асуудлууд 11 дүгээр хэвлэл, 14 дүгээр тал )

	Мэдэхүйн хөдөлгөөн үүгээр гүйцэх юм уу? Гүйцнэ, мөн эс гүйцнэ гэж бид хариулна. Ямар нэгэн объектив тодорхой процессын дотор хөгжлийн ямар нэгэн тодорхой шатанд болж байгаа өөрчлөлтийн практикт орсон ердийн ямар нэгэн процессыг өөрчлөх практик буюу нийгмийн ямар нэгэн процессыг өөрчлөх практик нь ялгаагүй хүмүүсийн мэдэхүй нь объектив процесс ба идэвхтэй субьектив ажиллагааны тусгалын улмаас сэрэхүйн эхлэлээс бодолхийлэл руу явж дээр дурдсан объектив процессын зүй тогтоолд ерөнхийдөө зохицсон үзэл санаа, онол төлөвлөгөө буюу проектыг бий болгоно. 

	Эдгээр үзэл санаа, онол төлөвлөгөөнүүд буюу проектууд дараа нь мөн тэр объектив процессын практикт хэрэглэгдэх бөгөөд хэрэв хүрэх гэсэн зорилгоо биелүүлж чадвал өөрөөр хэлбэл урьдчилан тодорхойлсон үзэл санаа, онол төлөвлөгөө буюу проектууд нь дурдсан процессын дотор жинхэнэ үнэн зүйл болох буюу тэдний биелэлтийг ерөнхийд нь гүйцэтгэвэл энэ тодорхой процессын мэдэхүйн хөдөлгөөнийг гүйцэд төгссөн гэж үзэж болох юм. Жишээ нь: Барилгын ямар нэгэн төлөвлөгөөний гүйцэтгэл, шинжлэхүй ухааны ямар нэгэн таамаглалын баталгаа, ямар нэгэн механизмыг бий болгох, байгалийг өөрчлөх процесс дахь хөдөө аж ахуйн ямар нэг ургамлын ургацыг хурааж авах явдал буюу нийгмийг өөрчлөх процесс дахь ямар нэгэн хичээлийн төлөвлөгөөний биелэлт, ямар нэгэн ажил хаялтын амжилт, ямар нэгэн дайнд ялах энэ бүгд нь хүрэх гэсэн зорилгоо гүйцэтгэсэнд тооцогдоно. 

	Гэвч чухамдаа гэхэд байгалийг буюу нийгмийг өөрчлөх практикт хүмүүсийн урьдчилан тухайлсан үзэл санаа онол, төлөвлөгөө, проектууд өчүүхэн ч өөрчлөлтгүйгээр биелэгдэх нь ховор байдаг байна. 

	Ингэдгийн учир нь жинхэнэ бодит байдлыг өөрчлөх явдлыг гүйцэтгэж байгаа хүмүүс нь өдий төдий хязгаарлалтай байнга учирдаг юм. Үүнд, тэд зөвхөн шинжлэхүй ухаан, техникийн нөхцөлтэй холбоотойн төдий биш мөн объектив процесс, түүний илрэлийн дээд шаттай «объектив процессын мөн чанар, бүх тал нь одоохондоо бас л төгс нээгдээгүй байхад» холбоотой байдаг. Ийм байдалд урьд нь урьдчилан бодоогүй зүйл практик дээр илэрч гарсны улмаас үзэл санаа, онол төлөвлөгөө, проектууд зарим талаар өөрчлөгдөх нь цөөнгүй тохиолддог бөгөөд заримдаа тэдгээр нь бүрмөсөн өөрчлөгдөх ч явдал тохиолддог юм. Энэ бол урьдчилан тодорхойлсон үзэл санаа онол, төлөвлөгөө, проектууд нь жинхэнэ бодит байдалтай зарим талаараа буюу бүрмөсөн тохирсон байдаггүй эсхүл зарим талаараа буюу бүхлээрээ алдаатай буруу байдаг гэж байгаа хэрэг юм. Заримдаа амжилтгүй явдал олон дахин давтагдсаны дараа зөвхөн алдаатай мэдэхүйг засах, объектив процессын зүй тогтоолтой зохицсон байдалд хүрч тийнхүү субьектив юмыг объектив болгон хувиргах өөрөөр хэлбэл хүрэх гэсэн үр дүнгээ практикт гүйцэтгэдэг явдал цөөнгүй байдаг юм. 

	Ийнхүү энэ цаг үе ирмэгц ямар нэгэн тодорхой объектив процессын доторх хөгжлийн ямар нэгэн тодорхой шатан дахь хүмүүсийн мэдэхүйн хөдөлгөөн гүйцэд төгссөн гэж тооцогддог юм. 

	Гэвч процессын хөгжлийн үүднээс авч үзвэл, хүмүүсийн мэдэхүйн хөдөлгөөн гүйцэд төгссөн зүйл биш юм. Ямар нэг процесс бол байгаль, ертөнцөд буюу хүний нийгэмд, холбогдолтой байлаа ч гэсэн тэр нь тэмцэл ба дотоод зөрчлийнхөө улмаас дэгжин дээшлэх чиглэлээр хөгжин явдаг бөгөөд үүний дараа хүний мэдэхүй замнан хөгжинө. 

	Хэрэв нийгмийн хөдөлгөөний тухай яривал жинхэнэ хувьсгалт удирдагчид бол зөвхөн өөрийн үзэл санаа, онол, төлөвлөгөө, проектууд дахь алдаануудаа, дээр дурдсан шиг чадвартай засах төдийгүй, мөн ямар нэгэн тодорхой объектив процесс хөгжлийн ямар нэгэн тодорхой шатнаас хөгжлийн нөгөө нэг тодорхой шатнаа шилжин орох үед субьектив мэдэхүйдээ өөрсдөө хувьсгалд оролцогчид бүгдийнхээ хамт энэ шилжин оролтод чадвартайгаар дамжин орж өөрөөр хэлбэл дэвшигдэн гарч байгаа шинэ хувьсгалт зорилтууд ажилчдын шинэ проектууд нь шинэ байдал дахь өөрчлөлтөд тохирсон байхыг эрмэлзэх ёстой. 

	Хувьсгалт үеийн байдал дахь өөрчлөлтүүд нь шаргуу түргэн болдог бөгөөд хэрэв хувьсгалч нарын мэдэхүй нь үүнд зохицон шаргуу түргэн өөрчлөгдөхгүй бол хувьсгалыг ялалтад хүргэх бололцоогүй болно. Гэвч үзэл санаанууд жинхэнэ байдлаас хоцрох явдал нэлээд байдаг бөгөөд энэ бол хүмүүсийн мэдэхүйг сэлбэдэг нийгмийн олон нөхцөлүүдийн тэр шалтгаанаас болдог байна. 

	Хуучныг баримтлагчдын үзэл суртал нь өөрчлөгдөн байгаа объектив байдалтай зохицон хөгжиж чадахгүй нь түүхт ёсоор үзэхэд баруун оппортунизмын хэлбэрээр илэрч байсан учир бид манай хувьсгалт эгнээ дэх хуучныг баримтлагчдын эсрэг тэмцэж байна. Объектив процессыг эсрэг зөрчлийн тэмцэл хөгжилд хүргэсэн ба харин тэдний мэдэхүй нь урьдынхаараа хуучин шатан дээрээ зогсож байгааг эдгээр хүмүүс үзэхгүй байна. Эдгээр онцлог чанар нь хуучныг баримтлагчдад цөмд нь байдаг юм. Тэдний үзэл суртал нь нийгмийн практикаас тасархай, тэд нийгмийн хөдөлгөөний өмнө явж явуулагчийн ролийг гүйцэтгэж чадахгүй бөгөөд тэд зөвхөн сүүл барьж сажилж нийгмийн маш түргэн хөдөлгөөний тухай шагшран түүнийг гэдрэг татан зогсоохыг оролдоно. 

	Мөн түүнчлэн бид "зүүний" өгүүлбэрийн эсрэг тэмцэж байна. Түүний төлөөлөгчдийн үзэл санаа нь объектив процессын тодорхой хөгжлийн шатнаас түрүүлж тэдний зарим нь худал хуурмаг зүйлийг үнэн гэж авах ба харин зарим нь зөвхөн ирээдүйд гүйцэтгэж болох сайн сайхныг одоо хүчээр гүйцэтгэхийг оролддог бөгөөд олонх хүмүүсийн одоо үеийн практик ба одоо үеийн жинхэнэ бодит байдлаас тасархай тэдний үзэл санаа нь үйл ажиллагаа дээрээ балмад явдалд хүргэдэг байна. 

	Идеализм механик материализм, оппортунизм ба балмад ёсны онцлог чанарууд бол субьектив объектив хоёрын саланги ба практикаас мэдэхүйн тасархай явдал мөн. Нийгмийн шинжлэх ухааны практикийг онцлог чанараа болгосон марксист-ленинист мэдэхүйн онол нь эдгээр алдаатай үзэл санааны эсрэг шийдвэртэй тэмцдэг байна. Туйлын үнэний мэдэхүй нь тодорхой хөгжлийн шатны тодорхой процессын мэдэхүйд илэрдэг ба мэдэхүйн үе нэг бүр зөвхөн харьцангуй үнэнийг агуулж байдаг тул ертөнцийн хөгжлийн туйлын бүх нийтлэг процесс дахь ганц нэг тодорхой процессуудын хөгжил бол харьцангуй юм гэж марксистууд зөвшөөрдөг байна. Тоо томшгүй олон харьцангуй үнэний нийлбэрээс туйлын үнэн бүрдэнэ10. Объектив процессын хөгжил бол зөрчил ба тэмцлийн гүйцэтгэсэн хөгжил мөн. Хүний мэдэхүйн хөдөлгөөний хөгжил бол мөн өөрийнхөө ээлжид зөрчил тэмцлийн гүйцэтгэсэн хөгжил мөн. 

	Объектив ертөнц дэх алив нэг диалектик хөдөлгөөн нь хүний мэдэхүйд урьд, хойшид тусгалаа олж чаддаг байна. Нийгмийн практик дахь үүсэл, хөгжил ба мөхөл сөнөлтийн процесс нь хүний мэдэхүй дэх үүсэл, хөгжил ба мөхөл сөнөлтийн процесс хязгааргүй байдгийн адил хязгааргүй юм. Объектив жинхэнэ бодит байдлыг өөрчлөхөд чиглэгдсэн бөгөөд тодорхой үзэл санаа, онол төлөвлөгөө ба проектууд дээр үндэслэгдсэн практик нь үргэлж урагшаа хөдлөх бөгөөд харин объектив жинхэнэ бодит байдлыг мэдэх хүний мэдэхүй нь үргэлж гүнзгийрч байдаг болно. Хүмүүсээс практик дээр үнэнийг мэдэх явдал хэзээ ч зогсдоггүйн адил өөрчлөлтийн хөдөлгөөн зогсдоггүй болно.

	Марксизм-ленинизм бол үнэнийг нээх явдлыг дуусвар болгодог биш, харин үнэнийг мэдэхүйн замыг практик дээр үргэлж нээж байдаг байна. Манай дүгнэлт гэвэл: Бид субьектив ба объектив, онол ба практик, мэдлэг ба үйл ажиллагааны түүхт тодорхой нэгдлийн төлөө, тодорхой түүхээс тасархай "зүүний" буюу барууны бүх алдаатай үзлийн эсрэг байгаа болно. 

	Нийгмийн хөгжлийн одоо үед ертөнцийг зөв мэдэх ба өөрчлөх хариуцлага пролетари нар ба түүний улс төрийн намын нуруун дээр түүхийн ёсоор үүрэгджээ. Шинжлэх ухааны мэдэхүйн үндсэн дээр тодорхойлогдсон бөгөөд ертөнцийг өөрчлөх практикийн процесс нь бүх дэлхий дээр ба Хятадын дотор бүх амьдралын түүхэнд байгаагүй асар чухал үе болсон түүхт үедээ хүрчээ. Энэ бол бүх дэлхий дээр ба Хятадын дотор харанхуй бүдүүлэг явдлыг бүрмөсөн устгаж түүнийг урьд өмнө байгаагүй саруул гэгээн дэлхий болгон хувиргаж байгаа хэрэг юм. Дэлхийг өөрчлөхийн төлөөний пролетари нар ба хувьсгалт ард түмний тэмцэл нь дор дурдсан зорилтуудыг гүйцэтгэх үүрэгтэй болох үүнд: Объектив ертөнцийг өөрчлөх ба мөн түүнчлэн өөрсдийнхөө субьектив ертөнцийг өөрчлөх чадварыг өөрчлөх, субьектив ертөнц ба объектив ертөнц хоёрын холбоог өөрчлөх эдгээр болно. 

	Дэлхийн бөмбөрцгийн нэг хэсэг - Зөвлөлт Холбоот Улсын дотор эдгээр өөрчлөлтүүд нь аль хэдийнээ гүйцэтгэгдэж байна. Одоо энэ үед зөвлөлтийн ард түмэн өөрчлөлтүүдийн процессыг түргэвчлэн өгч байна. Хятадын ард түмэн ба дэлхийн ард түмэн нь эдгээр өөрчлөлтүүдийн процессыг одоо үзэж байгаа ба ойрын ирээдүйд үзэж өнгөрөх болно. 

	Өөрчлөгдөж байгаа объектив ертөнц гэдэг маань өөртөө, мөн түүнчлэн өөрчлөлтийн эсрэг хүмүүсийг багтааж байгаа учраас тэднийг өөрчлөх явдал нь хүчирхийлэх шатыг дайрч гарах ёстой бөгөөд зөвхөн түүний дараа тэд нь хувийн ухамсрын шатанд шилжин орж чадна. 

	Бүх дэлхийн хүн төрөлхтөн өөрсдийгөө ба дэлхийг ухамсартайгаар өөрчлөх явдал хүрч ирсэн цагт бүх дэлхий дээр коммунизмын үе ирэх болно. 

	Практикаар дамжин үнэнийг нээх, мөн практикаар дамжин үнэнийг батлах ба үнэнийг хөгжүүлэх ёстой. Сэрэхүйгээс мэдэхүйн авалтаас оюун ухааны мэдэхүйд, оюун ухааны мэдэхүйгээр хувьсгалт практикийг идэвхтэй удирдах ба объектив, субьектив ертөнцийг өөрчлөх явдалд идэвхтэй шилжих хэрэгтэй. 

	Практик бол мэдэхүй мөн бөгөөд шинэ практик шинэ мэдэхүй гэдэг энэ хэлбэр бол давтагдах талаараа хязгааргүй ба харин практик ба мэдэхүйн давтагдах тус бүрд нь улам дээд шатнаа хөгждөг байна. 

	Диалектик материализмын мэдэхүйн онол бүхэлдээ ийм бөгөөд мэдлэг ба үйл ажиллагааны нэгдлийн тухай диалектик материализм ингэж үздэг болно. 

	 

	("Большевик" дугаар 23, 1950 он)

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Автоматаар үүсгэсэн тайлбар]

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

